
«2008 թվականի դեկտեմբերի 11-ի N 1477-ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի վերաբերյալ ՀՀ շահագրգիռ նախարարությունների կողմից ներկայացված առարկությունների և առաջարկությունների մասին
	Առարկության,
առաջարկության հեղինակը,

(գրության ստացման ամսաթիվը գրության համարը)
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	Հայաստանի Հանրապետության առողջապահության նախարարի պաշտոնակատար

06.11.2012թ.

թիվ ՀՔ /04/5780 – 12

գրություն
	1. Նախագծի 1-ին և ՀՀ կառավարության 2008 թվականի դեկտեմբերի 11-ի N 1477-Ն որոշմամբ (այսուհետ՝ Որոշում) հաստատված հավելվածի 4-րդ կետում և դրա ենթակետերում հիվանդության բառից առաջ ավելացնել  վարակիչ բառը, քանի որ ինչպես Որոշման, այնպես էլ Նախագծի տեքստում խոսքը գնում է վարակիչ հիվանդություն առաջացնող հարուցիչների նոր ենթատեսակների, տարածվածության, դեպքայնության մասին:


	1.Առաջարկությունն ընդունվել է:


	1.Նախագծում կատարվել է համապատասխան փոփոխություն: 



	2.ՀՀ գյուղատնտեսության նախարարի առաջին տեղակալ

12.06.2012թ.թիվ
ԳԲ/2993-12

գրություն
3.ՀՀ արդարադատության

նախարարի առաջին տեղակալ

04.07. 2012թ

Թիվ 02/4001-12
4. ՀՀ արտակարգ իրավիճակների

նախարարի տեղակալ

26.07. 2012թ

Թիվ 8/02.1/2577-12 գրություն

5.ՀՀ գյուղատնտեսության

նախարարի առաջին տեղակալ

26.07. 2012թ

Թիվ ԳԲ/3779-12 գրություն

5. ՀՀ էոնոմիկայի 
նախարարի տեղակալ

24.07. 2012թ

թիվ 05/17.2/3706-12 գրություն

6. ՀՀ գյուղատնտեսության

նախարարի առաջին տեղակալ

13.09. 2012թ

Թիվ ԳԲ/10.2/4792-12 գրություն


	2. Նախագծի 1-ին և Որոշմամբ հաստատված հավելվածի 4-րդ կետի 3-րդ ենթակետի շտամ բառը փոխարինել ենթատեսակ բառով: 

3. Նույն կետի 5-րդ ենթակետի զոոնոզ ներուժ բառերը փոխարինել  մարդկանց և կենդանիների համար ընդհանուր վարակիչ հիվանդություն առաջացնելու ներուժ բառերով:

4. Նախագծի 2-րդ կետով սահմանված Անհապաղ ծանուցում, Վերջնական հաշվետվություն, Ընթացիկ հաշվետվություն հաշվետվական ձևերի համար ձևավորել առանձին հաշվետվական ձևեր՝ հաջորդիվ հաստատելով ՀՀ կառավարության սույն որոշմամբ, քանի որ պարզ չէ թե Վերջնական հաշվետվության կամ Ընթացիկ հաշվետվության ձևերն ինչպիսի՞ տվյալներ պետք է ներառեն:  

5. Միաժամանակ առաջարկվում է Նախագծով սահմանված Անհապաղ ծանուցման և Որոշմամբ հաստատված հավելվածի 6-րդ, 9-րդ կետերով ամրագրված ծանուցումների համար նույնպես ձևավորել առանձին ձևաչափեր: Ինչպես նաև Որոշմամբ հաստատված հավելվածի 6-րդ կետ 5-րդ և 6-րդ  համաճարակային բռնկման բառերը փոխարինել համաճարակի կամ բռնկման բառերով, քանի որ համաճարակաբանության մեջ համաճարակային բռնկման հասկացություն կամ եզրույթ  առկա չէ: 

6.Նախագծի 3-րդ կետի և Որոշմամբ հաստատված հավելվածի 12-րդ կետի 8-րդ և 15-րդ ենթակետերը խմբագրել՝ Ֆիզիկական անձի անուն, ազգանուն / իրավաբանական անձի անվանում, տեսակ, հասցե շարադրությամբ, ինչպես նաև հստակեցնել նույն կետի 17-րդ ենթակետը:
1.Նախագծի 3-րդ կետում հստակեցնել, որոնք են լիազոր մարմնի մարզային կենտրոնները և խմբագրել կետը հիմք ընդունելով Անասնաբուժության մասին ՀՀ օրենքի 10-րդ հոդվածի 1-ին մասի 5-րդ կետի դրույթները, համաձայն որի անասնաբուժական ծառայություն իրականացնող ֆիզիկական և  իրավաբանական անձինք պարտավոր են տրամադրել անհրաժեշտ տեղեկատվություն առողջապահական և այլ պետական մարմիններին մարդկանց ու կենդանիների համար վտանգավոր վարակիչ հիվանդությունների դեպքերի արձանագրման մասին համապատասխան միջոցառումներ ձեռնարկելու նպատակով:

2. Անհրաժեշտ է համապատասխան հոլովաձևերով տեսչություն բառը փոխարինել ծառայություն բառի համապատասխան հոլովաձևերով:
Որոշման նախագիծը (այսուհետ նախագիծ) համապատասխանում է Հայաստանի Հանրապետության Սահմանադրությանը:
2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3.Նախագծում իրավական այլ ակտերի նորմերի անհարկի կրկնություններ առկա չեն:

4.Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

5.Նախագծում անհրաժեշտ բոլոր հարցերը կարգավորված են:

6.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

Օրենսդրական տեխնիկայի կանոնները մասամբ պահպանված չեն: Այսպես`

1. նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2008 թվականի դեկտեմբերի 11-ի թիվ 1477-Ն որոշումը, մասնավորապես` խոսքը վերաբերվում է «կենդանիների վարակիչ հիվանդությունների մասին ծանուցման և գրանցման կարգը հաստատելու մասին» ՀՀ կառավարության որոշմանը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
2.Նախագծի 2-րդ կետի 2-րդ ենթակետում և 4-րդ կետում «հասցե» բառն անհրաժեշտ է փոխարինել «բնակության վայր» բառերով` ֆիզիկական անձի դեպքում և «գտնվելու վայր» բառերով` իրավաբանական անձի դեպքում` նկատի ունենալով ՀՀ քաղաքացիական օրենսգրքի պահանջները:

3.Նախագիծն անհրաժեշտ է համապատասխանեցնել սույն եզրակացությունում նշված օրենսդրական տեխնիկայի պահանջներին:

      «Հայաստանի  Հանրապետության կառավարության   2008 թվականի  դեկտեմբեր–ի   11-ի N1477-Ն որոշման  մեջ  փոփոխություններ  և լրացումներ  կատարելու  մասին» Հայաստանի  Հանրապետության կառավարության որոշման նախագծի վերաբերյալ առաջարկում ենք՝ հաստատված կարգը լրացնել հետևյալ բովանդակությամբ նոր «10.1» կետով`
«10.1.լիազոր մարմինը հիվանդության առաջնային (և երկրորդային) բռնկումների մասին անհապաղ հայտնում է Հայաստանի Հանրապետության արտակարգ իրավիճակների նախարարության ճգնաժամային կառավարման կենտրոնին»:

1.Նախագծի 1-րդ կետը խմբագրել հաշվի առնելով, որ և՛ ՀՀ կառավարությանN1477 որոշմամբ հաստատված հավելվածի 3-րդ կետով, և՛ ՀՀ կառավարության N 1516 որոշմամբ գյուղատնտեսության բնագավառում ՀՀ կառավարության լիազոր մարմինը ՀՀ գյուղատնտեսության նախարարությունն է, ինչպես նաև հիմք ընդունելով Անասնաբուժության մասին ՀՀ օրենքի 10-րդ հոդվածի 1-ին մասի 5-րդ կետի դրույթները, համաձայն որի անասնաբուժական ծառայություն իրականացնող ֆիզիկական և իրավաբանական անձինք պարտավոր են տրամադրել անհրաժեշտ տեղեկատվություն առողջապահական և այլ պետական մարմիններին մարդկանց ու կենդանիների համար վտանգավոր վարակիչ հիվանդությունների դեպքերի արձանագրման մասին համապատասխան միջոցառումներ ձեռնարկելու նպատակով: 

2.Հարկ է նշել, որ  2010 թվականի դեկտեմբերի 30-ի N 1731 որոշման համաձայն Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը վերապահվում է Հայաստանի Հանրապետությունում սննդի անվտանգության, անասնաբուժության և բուսասանիտարիայի բնագավառներում պետական կառավարումը և վերահսկողությունը իրականացնող լիազոր մարմնի իրավասությունները, իսկ համաձայն ՀՀ կառավարության 2011 թվականի մայիսի 5-ի N 637-Ն որոշմանը անասնաբուժական ծառայություն իրականացնող իրավաբանական անձ հանդիսանում է Անասնաբուժասանիտարիայի, սննդամթերքի անվտագության և բուսասանիտարիայի ոլորտի ծառայությունների կենտրոն ՊՈԱԿ-ը (այսուհետ՝ անասնաբուժական ծառայություններ մատուցող կենտրոն), ուստի անհրաժեշտ տեղեկատվության տրամադրումը առողջապահական և այլ պետական մարմիններին մարդկանց ու կենդանիների համար վտանգավոր վարակիչ հիվանդությունների դեպքերի արձանագրման մասին համապատասխան միջոցառումներ ձեռնարկելու նպատակով կարող է իրականացվել բացառապես անասնաբուժական ծառայություններ մատուցող կենտրոնի կողմից:
3. Հաշվի առնելով վերը նշված դիտողությունները և կատարվող փոփոխություններն անհրաժեշտ է տեսչություն բառի համապատասխան հոլովաձևերը փոխարինել անասնաբուժական ծառայություն մատուցող կենտրոն բառերի համապատասխան հոլովաձևերով (օրինակ նախագծի 1-ին կեոտւմ, ինչպես նաև 2008 թվականի դեկտեմբերի 11-ի N 1477-Ն որոշման հավելվածի մյուս բոլոր կետերում): Հետևաբար, նախագծի 1-ին կետը առաջարկվում է շարադրել նոր խմբագրությամբ՝ 

4. Հայաստանի Հանրապետության գյուղատնտեսության նախարարության անասնաբուժական ծառայություն մատուցող կենտրոնը ՎԱՀԻՍ (WAHIS) էլեկտրոնային համակարգի միջոցով 24 ժամվա ընթացքում Կենդանիների առողջության համաշխարհային կազմակերպությանը (ԿԱՀԿ) ծանուցում է վարակիչ հիվանդության բռնկման մասին, որի հիմք են հանդիսանում.

1) ԿԱՀԿ ցուցակում ընդգրկված կամ այլ վարակիչ հիվանդության առաջին արձանագրումը Հայաստանի Հանրապետության տարածքում.

2) ԿԱՀԿ ցուցակում ընդգրկված կամ այլ վարակիչ հիվանդության կրկնակի արձանագրումը Հայաստանի Հանրապետության տարածքում.

3) ԿԱՀԿ ցուցակում ընդգրկված վարակիչ հիվանդության հարուցիչի նոր ենթատեսակի առաջին արձանագրումը Հայաստանի Հանրապետության տարածքում.

4) ԿԱՀԿ ցուցակում ընդգրկված՝ Հայաստանի Հանրապետության տարածքում նախկինում արձանագրված, վարակիչ հիվանդության տարածվածության և դեպքայնության, ինչպես նաև մահացության ցուցանիշների աճը.

5) արտակարգ դեպք ներկայացնող վարակիչ հիվանդություն, որը ունի բարձր հիվանդացության կամ մահացության մակարդակ կամ մարդկանց և կենդանիների համար ընդհանուր վարակիչ հիվանդություն առաջացնելու ներուժ.

       6) ԿԱՀԿ ցուցակում ընդգրկված հիվանդության անասնահամաճարակային վիճակի փոփոխությունները :

-
Նախագծի 4-րդ կետում նշված հավելվածի 11-րդ կետը խմբագրել հաշվի առնելով, որ ԿԱՀԿ ցուցակում ընդգրկված կամ այլ վարակիչ հիվանդության առաջնահերթ արձանագրումը Հայաստանի Հանրապետության տարածքում, ինչպես նաև մյուս տեղեկատվությունները գրանցվում և արձանագրվում են համայնքային անասնաբույժների կողմից: Համայնքային անասնաբույժները ՀՀ քաղաքացիական օրենսգրքի 777-րդ հոդվածի Ծառայությունների վճարովի մատուցման պայմանագրի համաձայն պարտավոր են Հայաստանի Հանրապետության յուրաքանչյուր մարզի համաճարակային իրավիճակի վերաբերյալ օպերատիվ տեղեկատվության գնահատման կարևորագույն գործոն հանդիսացող կենդանիների հիվանդությունների նոր դեպքերի, անասնահամաճարակային օջախների և հիվանդության տարածման համար անապահով կետերի վերաբերյալ ծանուցել անասնաբուժական ծառայություններ մատուցող կենտրոնին: Հավաքագրված տեղեկատվությունը ամփոփվում և անասնաբուժական ծառայություններ մատուցող կենտրոնից հաղորդվում է Հայաստանի Հանրապետության Գյուղատնտեսության նախարարություն: Հետևաբար, արձանագրված հիվանդության դեպքերի վերաբերյալ տեղեկատվություն ստացող առաջին կազմակերպությունը հանդիսանում է անասնաբուժական ծառայություններ մատուցող կենտրոնը, այնուհետև՝ ՀՀ Գյուղատնտեսության նախարարությունը և բնականաբար վարակիչ հիվանդության բռնկման մասին ծանուցումը Կենդանիների առողջության համաշխարհային կազմակերպություն (ԿԱՀԿ) կարող է կազմակերպվել և իրականացվել բացառապես անասնաբուժական ծառայություններ մատուցող կենտրոնի կամ ՀՀ Գյուղատնտեսության նախարարության կողմից: 
Հաշվի առնելով վերը նշված դիտողությունները և պարզաբանումները նախագծի 4-րդ կետում նշված 2008 թվականի դեկտեմբերի 11-ի N 1477-Ն որոշման հավելվածի 11-րդ կետը առաջարկվում է շարադրել նոր խմբագրությամբ՝

 11. Վարակիչ հիվանդության առաջնային բռնկումից մինչև հիվանդության վերացումը՝ մինչև հաջորդ ամսվա 5-10-ը, անասնաբուժական ծառայություններ մատուցող մարզային կենտրոններից տեղեկատվություն է ներկայացվում անասնաբուժական ծառայություններ մատուցող հանրապետական կենտրոն, մարզի տարածքում կենդանիների պարտադիր ծանուցման ենթակա վարակիչ հիվանդությունների բռնկումների արձանագրման մասին:

- Նախագծի 4-րդ կետում նշված N 1477-Ն որոշման հավելվածի 12-րդ կետի 18-րդ ենթակետում անհրաժեշտություն չկա նշելու ախտորոշիչ  լաբորատորիայի անվանումը, քանի որ դա կարող է լինել ինչպես հանրապետական, այնպես էլ ցանկացած միջազգային ռեֆերենտ ախտորոշիչ լաբորատորիա: Հետևաբար, հավելվածի 12-րդ կետի 18-րդ ենթակետը առաջարկվում է շարադրել նոր խմբագրությամբ՝

18) Ախտորոշում իրականացնող լաբորատորիա. 

Հայաստանի Հանրապետությունը 1998 թվականից հանդիսանում է ԿԱՀԿ-ի անդամ-երկիր: 1998 թվականից առ այսօր Հայաստանի Հանրապետությունը լիառժեք իրականացնում է ԿԱՀԿ-ի առջև իր ստանձնած պարտավորությունները, այն է ԿԱՀԿ-ի կողմից հաստատված և ներկայիս պահանջներին համապատասխան ՎԱՀԻՍ (WAHIS) էլեկտրոնային համակարգում գործող բոլոր պահանջվող հաշվետվական ձևերի լրացումը և ներկայացումը, ինչպես նաև այլ տեղեկատվության հաղորդումը և գործընթացների իրականացումը, որոնք անհրաժեշտ են իրագործել ԿԱՀԿ-ն հետ Հայաստանի որպես անդամ-երկիր համագործակցության շրջանակներում: Այս ամբողջ գործընթացը իրականացվում և համակարգվում է ԿԱՀԿ-ի Հայաստանյան պատվիրակի և տարբեր ոլորտների ազգային կոնտակտային մասնագետների կողմից: 

Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի հիմնավորման մեջ նշված իրավական ակտի անհրաժեշտությունը հիմնավորված չէ, քանի որ նշված բոլոր գործառույթները ներկայումս էլ իրականացվում են ԿԱՀԿ-ի կողմից առաջադրվող միջազգային ստանդարտներին համապատասխան և լիառժեք բավարարում են ԿԱՀԿ-ի պահանջներին: Հետևապես, ներկայումս գործող Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ և լրացումներ կատարելը նպատակահարմար չէ: 

    1. Որոշման 1-ին մասի 1-ին պարբերության «24 ժամվա» բառերը փոխարինել «12 ժամվա» բառերով, հաշվի առնելով կենդանիների հիվանդության բռնկման պատճառած հետևանքները, ինչպես նաև համաճարակի առաջացման հավանականությունից խուսափելու համար,
2. Որոշման 3-րդ մասի 1-ին պարբերության «ամսվա 5-10-ը» բառերը փոխարինել «ամսվա 10-ը» բառերով:
Հայաստանի Հանրապետության կառավարության 2008 թվականի դեկտեմբերի 11-ի N 1477-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ առաջարկվում է 1-ին կետի փոփոխությունը կատարել հիմք ընդունելով Իրավական ակտերի մասին Հայաստանի Հանրապետության օրենքի 70-րդ հոդվածի 2-րդ մասի 1-ին կետի պահանջները, հաշվի առնելով, որ ներկայացված 3-րդ կետի խմբագրությունն էականորեն չի տարբերվում Հայաստանի Հանրապետության կառավարության N 1477-Ն որոշմամբ հաստատված հավելվածի 3-րդ կետի ձևակերպումից: 


Հայաստանի Հանրապետությունը հանդիսանում է կենդանիների առողջության համաշխարհային կազմակերպության անդամ երկիր: Ներկայումս, համաձայն ԿԱՀԿ-ի գործող կանոնակարգի (Ցամաքային և Ջրային կենդանիների առողջության կոդեքսներ) : Հայաստանը, ինչպես նաև ԿԱՀԿ-ի ամեն մի անդամ երկիր իրականացնում է կենդանիների հիվանդությունների ծանուցման վերաբերյալ բոլոր անհրաժեշտ և ԿԱՀԿ-ի կանոնակարգով հաստատված գործընթացները: 

      Հաշվի առնելով վերոգրյալը, նախագծով առաջարկվող կենդանիների հիվանդությունների ծանուցման վերաբերյալ նոր դրույթներ սահմանել կամ փոփոխել նպատակահարմար չէ:

     
	2.Առաջարկությունն ընդունվել է:

3.Առաջարկությունն ընդունվել է:

4.Առաջարկությունը չի ընդունվել:
Անհապաղ  ծանուցում,  Ընթացիկ հաշվետվություն և Վերջնական հաշվետվություն առանձին հաշվետվական ձևերով ձևավորելու անհրաժեշտություն չկա, որովհետև վերոգրյալ հաշվետվական ձևերը սահմանված է մեկ ընդանուր ձևով` կախված նրանից թե ասնահամաճարակային իրավիճակի մասին առաջին հաղորդումն է արվում, ընթացիկ վիճակը, թե ավարտը, իսկ տվյալների ներառման վերաբերյալ  հղում է կատարված Նախագծի 4.3 կետում: Առավել  ընթեռնելի դառնալու նպատակով 4.3 կետը խմբագրվել է` Անհապաղ ծանուցում, Ընթացիկ հաշվետվություն և Վերջնական հաշվետվություն հաշվետվական ձևերը ներառում են, արտահայտությամբ:
5.Առաջարկությունն ընդունվել է մասամբ:
Առաջին պարբերությամբ արված առաջարկությունը չի ընդունվում, որովհետև  համարակալված տեքստային շարադրումը ձևաչափի նկատմամբ հավասարազոր տարբերակ է համարվում, իսկ լիազոր մարմնից վարակիչ հիվանդությունների մասին հետագա ծանուցումը Կենդանիների Առողջության Համաշխարհային Կազմակերպություն (OIE) կատարվում է ոչ թե լիազոր մարմնի կողմից լրացված ձևաչափի առաքմամբ այլ` էլեկտրոնային ՎԱՀԻՍ (WAHIS) ծրագրի առցանցային լրացման տարբերակով:
Առաջարկության երկրորդ պարբերությունն ընդունվել է մասամբ`  Որոշման 6-րդ կետի 5-րդ և 6-րդ ենթակետերը խմբագրվել են  «անասնահամաճարակի կամ բռնկման» եզրույթով: 

6.Առաջարկությունն ընդունվել է:
1.Առաջարկությունը չի ընդունվել:

Հայաստանի Հանրապետության կառավարության 2010 թվականի դեկտեմբերի 30-ի N 1730-Ն որոշման 2-րդ կետի 2-րդ ենթակետով հաստատված N2 հավելվածով սահմանված  

Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմի կառուցվածքում տարածքային մարմիններում ներառված են մարզային կենտրոնները:
2.Նախագծում նշված է  լիազոր մարմինը՝ ՀՀ ԳՆ սննդամթերքի անվտանգության պետական ծառայությունը, որի համապատասխան ստորաբաժանումը՝ Ծառայության աշխատակազմի անասնաբուժության տեսչությունն է ծանուցում Կենդանիների առողջության համաշխարհային կազմակերպությանը (ԿԱՀԿ) վարակիչ հիվանդության բռնկման մասին:
1.Առաջարկությունն ընդունվել է:

2.Առաջարկությունն ընդունվել է:

3.Առաջարկությունն ընդունվել է:

1.Առաջարկությունն ընդունվել է:

1.Առաջարկությունը չի ընդունվել, քանի որ «Անասնաբուժության մասին» ՀՀ օրենքի 10-րդ հոդվածի 1-ին մասի 5-րդ կետում նշվածը վերաբերվում է ՀՀ պետական մարմիններին և տեղեկատվությունը տրամադրվում է համապատասխան միջոցառումներ ձեռնարկելու նպատակով, իսկ ԿԱՀԿ պետական մարմին չէ, այլ միջազգային կազմակերպություն է և նրան ներակայացվող ծանուցումը չի կատարվում որևէ միջոցառում ձեռնարկելու նպատակով: Այդ համապատասխան միջոցառումները ձեռնարկելը Հայաստանի Հանրապետության և համապատասխան պետական մարմինների պարտականությունն է, որը պետք է կատարվի անկախ ծանուցումից: 

2. Առաջարկությունը չի ընդունվել, քանի որ ծանուցումը վերաբերվում է կենդանիների հիվանդություններին, իսկ հիվանդությունները անասնաքբուժության բնագավառի կարգավորման առարկա են, այլ ոչ թե գյուղատնտեսության բնագավառի: Անասնաբուժության բնագավառում կառավարության լիազորած պետական մարմինը 2011 թ 1731-Ն որոշմամբ սննդամթերքի անվտանգության պետական ծառայությունն է: ՀՀ  գյուղնախի Անասնաբուժասանիտարիայի, սննդամթերքի անվտագության և բուսասանիտարիայի ոլորտի ծառայությունների կենտրոն ՊՈԱԿ-ը պետական ոչ առևտրային կազմակերպություն է, այլ ոչ թե պետական կառավարչական հիմնարկ, ուստի կենտրոն բառը և ՊՈԱԿ-ին լիազոր մարմին ներկայացնելը կամ գյուղատնտեսության ոլորտի լիազոր մարմին համարվող գյուղնախարարությունը կենդանիների հիվանդությունների և անասնաբւժության համար պետական լիազոր մարմին կամ ծանուցման համար իրավասու համարելը անթույլատրելի է:  

3. Առաջարկությունները չեն ընդունվել,քանի որ Հայաստանի Հանրապետությունում չկա համայնքային անասնաբույժի ինստիտուտ, իսկ համայնքներում կատարվում են ընդամենը պետական միջոցների հաշվին իրականացվող 5-6 միջոցառումներ, որոնք գյուղնախի հետ պայմանագրային հիմունքներով  իրականացնում են անասնաբույժներ և և ոչ անասնաբույժներ: Մնացած հիվանդությունների և կենդանիների առողջության համար ընդհանրապես այդ պայմանագրային աշխատողները պարտավորություն չեն կրում և ըստ էության չեն էլ կարող կրել, քանի որ հիվանդությունների ախտորոշման հաստատումը կատարվում է այլ լաբորատորիայի՝ ծառայության ենթակայության ՊՈԱկ-ի կողմից: Ինչ վերաբերվում է անասնաբույժների կողմից «անասնաբուժական ծառայություններ մատուցող կենտրոնին» ծանուցմանը, ապա որևէ իրավական ակտով անասնաբույժների կողմից Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն ՊՈԱԿ-ին ծանուցման կամ որևէ տեղեկատվության տրամադրման պարտավորություն սահմանված չէ: 

Անասնաբուժասանիտարիայի, սննդամթերքի անվտագության և բուսասանիտարիայի ոլորտի ծառայությունների կենտրոն ՊՈԱԿ-ը, որպես անասնաբուժական ծառայություն մատուցող իրավաբանական անձ, մյուս անասնաբուժակաբ ծառայություն մատուցող անձանց նման պարտավոր է տեղեկացնել իր գործունեության ընթացքում հայտնաբերված հիվանդությունների մասին վերահսկողություն իրականացնող մարմնին, որը ծառայությունն է և անասնաբուժության  բնագավառի պետական լիազոր մարմինը: 
1.Առաջարկությունն ընդունվել է
2. Առաջարկությունն անհասկանալի է, քանի որ որոշման նախագիծը 3-րդ մասից բաղկացած չէ, եթե խոսքը վերաբերվում է նախագծի 4-րդ կետին, ապա այն խմբագրվել է` նշված դրույթը հանվել է նախագծից:
Առաջարկությունը չի ընդունվել, քանի որ քանի որ  հակասում է գործող որոշմամբ հաստատված կարգի սկզբունքներին և գործող օրենսդրությանը: Նախարարության ենթակայության ՊՈԱԿ-ը չունի և չի կարող ունենալ անասնաբուժության բնագավառի լիազոր մարմնի իրավասություններ, հետևաբար հանրապետությունում կատարված անասնաբուժական միջոցառումների մասին, որպես լիազոր մարմին, նրան ծանուցում կամ նրա կողմից հաշվետվություններ ներկայացնել չի կարող: ՀՀ կառավարության 2010 թվականի դեկտեմբերի 30-ի N 1731-Ն որոշմամբ անասնաբուժության բնագավառում ՀՀ կառավարության լիազորած պետական մարմինը ՀՀ ԳՆ սննդամթերքի անվտանգության պետական ծառայությունն է (այսուհետ՝ Ծառայություն): Կենդանիների վարակիչ հիվանդությունները և դրանց վերաբերող  ծանուցման կամ գրանցման կամ հաշվետվության դրույթները միանշանակ անասնաբուժության, այլ ոչ թե գյուղատնտեսության բնագավառ են, ուստի այդ դրույթների վերաբերյալ լիազոր մարմնի իրավասությունը չի կարող վերաբերվել Նախարարությանը: Պետական միջոցների հաշվին իրականացվում են ընդամենը 6-7 միջոցառումներ, որոնք համայնքներում կատարվում են պայմանագրային հիմունքներով աշխատող անասնաբույժների կողմից: Մյուս վարակիչ հիվանդությունների համար Նախարարությունը, նրա ենթակայության ՊՈԱԿ-ը չեն ֆինանսավորվում և համայնքներում պայմանագրով աշխատող անասնաբույժները որևէ պարտավորություն չունեն և փաստացի այդ հիվանդությունների ախտորոշման կամ բուժման կամ վերացման  որևէ աշխատանք չեն կատարում, քանի որ դրա համար չեն վարձատրվում: Հանրապետությունում պետական միջոցառումներ իրականացնող պայմանագրային անասնաբույժներից և Նախարարության ենթակայության ՊՈԱԿ-ից բացի, կան և գործում են բազմաթիվ անասնաբուժական գործունեություն իրականացնող անձինք, որոնք սպասարկում են մասնավոր հատվածը (անասնապահական, թռչնաբուծական ֆերմաների, տնային և դեկորատիվ այլ կենդանիների առողջությամբ զբաղվող, անասնաբուժական տարբեր տեսակի վճարովի ծառայություն մատուցող  անհատ ձեռնարկատերեր և  կազմակերպություններ) և որևէ կապ կամ ենթակայություն չունեն պետական միջոցառումների կամ համայնքներում պայմանագրային հիմունքներով աշխատող անասնաբույժների կամ Նախարարության ենթակայության ՊՈԱԿ-ի հետ: ՀՀ կառավարության 2008 թվականի դեկտեմբերի 11-ի  N 1477-Ն որոշման տրամաբանությունը և սկզբունքը հանրապետությունում տիրող անասնահամաճարակային իրավիճակի և կատարվող անասնահամաճարակային միջոցառումների մասին, անկախ իրավական կազմակերպական ձևից և ենթակայությունից, անասնաբուժական ծառայություն մատուցող ֆիզիկական և իրավաբանական անձանց կողմից լիազոր մարմնին տեղեկացնելն է և պետական վերահսկողության ապահովումը, որի համար լիազորված է անասնաբուժության բնագավառում ՀՀ կառավարության լիազորած պետական մարմինը՝ Ծառայությունը, որն էլ պատասխանատու է ոլորտի պետական վերահսկողության համար: 

Ինչ վերաբերվում է Կենդանիների Առողջության Համաշխարհային Կազմակերպությանը ներկայացվող ծանուցումների և հաշվետվությունների վերաբերյալ Նախարարության դիրքորոշմանը, ապա դրանք ընդունելի են, քանի որ կատարվում են այդ կազմակերպության կողմից սահմանված ընթացակարգով և դեպքերում, որի մասին ՀՀ կառավարության որոշմամբ սահմանելու անհրաժեշտությունը չկա:

	2.Նախագծում կատարվել է համապատասխան փոփոխություն: 

3.Նախագծում կատարվել է համապատասխան փոփոխություն: 

4.Նախագծում փոփոխություն չի կատարվել: 

5.1 Նախագծում փոփոխություն չի կատարվել առաջարկության առաջին պարբերության մասով: 
5.2 Նախագծում կատարվել է համապատասխան փոփոխություն առաջարկության երկրորդ պարբերության մասով:

6.Նախագծում կատարվել է համապատասխան փոփոխություն:
1.Նախագծում փոփոխություն չի կատարվել: 

2.Նախագծում փոփոխություն չի կատարվել:

1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:

3.Նախագծում կատարվել է համապատասխան փոփոխություն:

1.Նախագծում կատարվել է համապատասխան փոփոխություն:

1. Նախագծում փոփոխություն չի կատարվել:

2.Նախագծում փոփոխություն չի կատարվել:

3.Նախագծում փոփոխություն չի կատարվել:

1.Նախագծում կատարվել է համապատասխան փոփոխություն:

Նախագծում փոփոխություն չի կատարվել:


